
MINTAQA SANOAT KORXONALARINING 
STRATEGIK MARKETING FAOLIYATINING 

TAHLILI

Biznes va boshqaruv kafedrasi dotsenti v.b.

Email: nigoraxaytboyeva92@gmail.com 

Annotatsiya: Ushbu maqola O‘zbekiston to‘qimachilik sanoati korxonalarining strategik marketing faoliyatini tahlil qilishga 
bag‘ishlangan bo‘lib, sanoatning iqtisodiy ahamiyati, rivojlanish yo‘nalishlarini yoritib ko‘rsatadi. Adabiyotlar tahlili orqali 
strategik marketing konfiguratsiyalari, mijoz va raqobatchilarga yo‘naltirilgan yondashuvlar, shuningdek, raqamli va 
innovatsion marketingning roli ko‘rib chiqilgan.

Kalit soʻzlar: To‘qimachilik sanoati, strategik marketing, omilli tahlil, marketing konfiguratsiyalari, raqamli marketing, 
innovatsion rivojlanish, eksport salohiyati.

Abstract: This article is devoted to the analysis of strategic marketing activities of enterprises of the textile industry of 
Uzbekistan, highlighting the economic importance of the industry, its development directions. Through the analysis of the 
literature, strategic marketing configurations, customer and competitor-oriented approaches, as well as the role of digital 
and innovative marketing are considered.

Key words: Textile industry, strategic marketing, factor analysis, marketing configurations, digital marketing, innovative 
development, export potential.

Аннотация: Статья посвящена анализу стратегической маркетинговой деятельности предприятий текстильной 
промышленности Узбекистана, раскрывая экономическое значение отрасли, направления её развития. На основе 
анализа литературы рассматриваются стратегические маркетинговые конфигурации, клиентоориентированные и 
конкурентоориентированные подходы, а также роль цифрового и инновационного маркетинга.

Ключевые слова: Текстильная промышленность, стратегический маркетинг, факторный анализ, маркетинговые 
конфигурации, цифровой маркетинг, инновационное развитие, экспортный потенциал.

K I R I S H
O‘zbekiston to‘qimachilik sanoati mamlakat iqtisodiyotining jadal rivojlanayotgan tarmoqlaridan biridir. 

Sanoat xorijiy investitsiyalarni jalb qilish, yangi korxonalarni tashkil etish, ishchi o‘rinlarini yaratish va aholi 
bandligini ta’minlash, mahsulotlarni eksport qilish bo‘yicha yetakchi o‘rinlarni egallab kelmoqda. Shu bilan 
birgalikda, to‘qimachilik sanoati respublika milliy iqtisodiyotini rivojlantirishda strategik jihatdan muhim 
yo‘nalishlaridan biri hisoblanadi.

To‘qimachilik sanoati bandlik va ijtimoiy barqarorlikni ta’minlashda muhim ahamiyat kasb etadi. So‘nggi 
yillarda to‘qimachilik sanoatida mahsulot ishlab chiqarish hajmi jadal sur’atlarda o‘sib bormoqda va mamlakat 
yalpi ichki mahsulotidagi ulushi sezilarli darajada oshmoqda. Xususan, 2024 yilda respublika korxonalari 
tomonidan 885,8 trln so‘mlik sanoat mahsulotlari ishlab chiqarilgan bo‘lib, 2023 yilning yanvar-dekabr oylariga 
nisbatan sanoat ishlab chiqarishining fizik hajmi indeksi 106,8 % ni tashkil etdi. [1]

To‘qimachilik mahsulotlarini eksportini jadallashtirishda muhim omillaridan biri GSP + rejimi bo‘lib, unga 
ko‘ra o‘zbek to‘qimachilik mahsulotlari boshqa to‘qimachilik mamlakatlari bilan jiddiy raqobatlasha olishga 
imkon yaratadi.

2024 yilda to‘qimachilik mahsulotlari ishlab chiqarishning ishlab chiqaradigan sanoat tarkibidagi ulushi 11,9 
% ni tashkil etgan, o‘tgan yilning tegishli davriga nisbatan fizik hajm indeksi 11,1 % ga ko‘payib, ishlab chiqarish 
hajmi 89 451,2 mlrd so‘mga to‘g‘ri kelgan. 

O‘zbekistonning paxta-to‘qimachilik va tikuv-trikotaj sanoatini jadal rivojlantirish strategiyasi O‘zbekiston 
Respublikasi Prezidentining 2019-yil 12-fevraldagi “To‘qimachilik va tikuv-trikotaj sanoatini isloh qilishni 
yanada chuqurlashtirish va uning eksport salohiyatini kengaytirish chora-tadbirlari to‘g‘risida”gi PQ-4186-
sonli va16 sentabr 2019-yildagi “Yengil sanoatni yanada rivojlantirish va tayyor mahsulotlar ishlab chiqarishni 
rag‘batlantirish chora-tadbirlari to‘g‘risida»gi PQ-4453 sonli qarorlari va 2020-yil 5-maydagi “To‘qimachilik va 
tikuv-trikotaj sanoatini qo‘llab-quvvatlashga doir kechiktirib bo‘lmaydigan chora-tadbirlar to‘g‘risida”gi PF-5989 
sonli farmonlariga muvofiq ishlab chiqilgan.

M A V Z U G A  O I D  A D A B I Y O T L A R  T A H L I L I
Korxonalarning strategik marketing faoliyati deganda uning bozorga moslashuvchanligini aks ettiruvchi 

faoliyati hamda strategik konfiguratsiyalardan foydalanish darajasi tushuniladi.
“Miles” va boshqalar tadqiqotlarida [2] korxonalarning uchta asosiy yo‘nalish qarashlarini (konfiguratsiyalarini) 

farqlash mumkin: qidiruvchi (prospector), himoyachi (defender) va tahlil qiluvchi (analyzer). 
Tadqiqotchilar odatda doimiy ravishda innovatsion yangi mahsulotlarni ishlab chiqishga va yangi bozor 

imkoniyatlaridan foydalanishga intilishadi. [3] Ular innovatsionlik va moslashuvchanlikka e’tibor berishadi, 
shu bilan birga nazorat va operatsion samaradorlik bunday korxonalar uchun ustuvor yo‘nalish hisoblanadi. 
[4] Korxonalarning bunday strategik yondashuvi bo‘yicha faoliyat yurituvchi korxonalar asosiy e‘tiborni 
raqobatchilarga qarshi kurashga emas, balki, mijozlar bazasini kengaytirish va ular bilan ishlashga ko‘proq 
moyil bo‘lishadi. [5]  

Himoyachilar esa o‘z raqiblarini jiddiy va ehtiyotkorlik bilan qabul qilishadi va raqibning tahdidli deb 
hisoblagan har qanday harakatlariga intensiv hujum bilan tezda javob berishga harakat qiluvchi yondashuvdir. 
[6] Himoyachilar o‘zlarining mavjud mahsuloti va bozorida xavfsiz pozitsiyani saqlashga ko‘proq e‘tibor 
berishadi. Ular kamdan-kam hollarda yangi imkoniyatlarni izlashgan. Asosiy e‘tiborni tashkiliy o‘zgarishlarni 
amalga oshirishda deb hisoblashadi. Bunday kompaniyalar strategik qarorlar qabul qilishda asosiy e’tiborni 
operatsion samaradorlikka qaratishadi. [7]

Biroq ilmiy tadqiqotlarda korxonalarning bunday strategik yondashuvlarni aniqlash bo‘yicha ham yetarlicha 
ilmiy tadqiqotlar amalga oshirilmagan. Cheklangan miqdorda amalga oshirilgan tadqiqotlarda asosiy e‘tibor 
baribir strategik moslashuvchanlikka, ya‘ni bozorga moslashishga qaratiladi. 

Korxonaning marketing strategiyasi uning marketing faoliyati va firma uchun raqobatdosh ustunliklarni 
yaratish va qo‘llab-quvvatlash bilan bog‘liq qarorlarini qabul qilish darajasi va uni amalga oshirish orqali barqaror 
iqtisodiy rivojlanishini bildiradi. Bu borada oldingi boblarda keng o‘rganishlar amalga oshirilgan. Har qanday 
korxona o‘zining kuchli tomonlaridan foydalanish orqali raqobatchilardan farqlanishga va mijozlarga o‘ziga xos 
bo‘lgan yaxshiroq qiymat berishga intiladi. 

T A D Q I Q O T  M E T O D O L O G I YA S I
Ushbu maqolani batafsil yoritishda ilmiy tadqiqotlarning ilmiy mushohada, analiz va sintez, suhbat, nazariy 

va empirik usullaridan keng foydalanildi. Shuningdek, tahlil natijalarini shakllantirishda anketa so‘rovnoma 
usullaridan foydalanilgan.

T A H L I L  V A  N A T I J A L A R
Korxonalarning marketing strategiyalaridan foydalanish salohiyatini ikki yo‘nalishda ko‘rib chiqish mumkin. 

Birinchi yo‘nalish mavjud bozor imkoniyatlaridan foydlanish holati va ikkinchi yo‘nalish har bir korxonaning o‘z 
strategik maqsadlariga qay darajada amalga oshira olayotganligi nuqtayi nazaridan. Fikrimizcha, korxonalarning 
marketing strategiyalaridan foydalanish imkoniyatlarini biz tarmoqda faoliyat ko‘rsatayotgan korxonalarning 
global bozorlarga chiqish, eksport imkoniyatlari va mahalliy bozorlarga qay daraja moslashuvchan strategiyalarni 
amalga oshirish nuqtayi nazaridan ko‘rib chiqilishi lozim. 

Korxonalarning strategik marketing faoliyatini baholashda 1-jadvalda keltirilgan 32 ta indikatorlar qabul 
qilindi. Taklif etilgan ko‘rsatkichlar to‘qimachilik korxonalari menejerlaridan va boshqaruv xodimlaridan 
o‘tkaziladigan so‘rovnomalar asosida baholanagan. Bunda har bir mezon bo‘yicha muhimliligini aniqlash 
bo‘yicha har bir yo‘nalish uchun 5 ta savoldan iborat baholash indikatorlari kiritiladi. Kiritilgan indikatorlar 
korxonalarning strategik salohiyatini namoyon etishga qaratilgan. 

1-jadval. Korxonalarning strategik marketing faoliyatini baholash indikatorlari

MEZONLAR SAVOLLAR BAHOLASH 
SHKALASI

F1. Asosiy maqsadingiz nima

Bizning kompaniyamiz bozorda ko‘proq daromad olishga qaratilgan 1

Bizning kompaniyamiz bozorda raqobatbardosh bo‘lishga qaratilgan 2

Bizning kompaniyamiz bozor talabiga tezkor moslasha olishga 
qaratilgan 3

Bizning kompaniyamiz brendimizga sodiq bo‘lgan mijozlarga xizmat 
ko‘rsatishga qaratilgan 4

Bizning kompaniyamiz keng mijozlar bazasiga xizmat ko‘rsatishga 
qaratilgan 5

F2. Raqobat ustunligining 
asosiy manbayi

korxonada ishlovchilarga yaratilgan sharoitdir 1

davlat imtiyozlaridan foydalanishdir 2

xarajatlar bo‘yicha yetakchilik 3

mahsulot/xizmatimizning o‘ziga xos xususiyatidir 4

mijozlarimizga kulaylik va qiymat yaratishdir 5

F3. Mahsulot bo‘yicha 
strategik yo‘nalish

bozor narxlariga moslashtirish 1

diversifikatsiya 2

assortiment siyosati 3

innovatsiyalarga ko‘proq sarmoya ajratish 4

mahsulotlarda mijozlarga ko‘proq (naf) qiymat berish 5

F4. Narxlashtirish 
strategiyalari

Mahsulot tannarxiga 1

Bozor konyunktura o‘zgarishlariga 2

Raqobatchilarimning narxiga 3

Mijozlarim segmentiga 4

Har bir mijoz uchun o‘ziga xos yondashuv mavjud 5

F5. Kommunikatsiya 
strategiyasi

Mijozlarimiz uchun yuqori sifat kafolati ta’minlangan 1

 Mijozlarning qoniqishi kompaniyamiz uchun ustuvor vazifadir 2

Mijozlarning fikr-mulohazalarini yaxshilash uchun faol ravishda 
harakat qilamiz 3

Har bir mijoz uchun o‘ziga xos bo‘lgan kommunikatsiya kanallarini 
yaratamiz 4

Biz mijozlarimiz bilan ular xohlaganday aloqa qilamiz 5

F6. Xalqaro bozorlarga 
chiqarishga qaratilgan 
strategiya

Biz mahalliy bozor uchun ishlaymiz 1

Biz xalqaro bozorlarda raqobatdosh emasmiz 2

Bizda xalqaro bozorlarga chiqish bo‘yicha o‘z rejamiz bor 3

Yaqin kelajakda global miqyosda sezilarli darajada kengayish 
rejalarimiz bor 4

Biz xalqaro bozorlar bilan ishlaymiz 5

F7. Raqamli marketing 
strategiyalari

Raqamlimarketingdan foydalanish ko‘p xarajat talab etadi 1

Biz raqamli marketingga alohida ye’tibor qaratamiz 2

Bozor faoliyatini boshqarishda raqamli dasturlardan foydalanamiz 3

Raqamli marketing bo‘yicha o‘z maqsadlarmiz bor va ularga qat’iy 
amal qilamiz 4

Raqamlimarketing asosida mijozlarga erishish – bizning asosiy 
maqsadimizdir! 5

F8.Barqaror rivojlanish 
strategiyalari

Barqaror rivojlanishning asosiy yo‘li - daromadlarni maksimal darajaga 
ko‘tarish 1

Barqaror rivojlanishning asosiy yo‘li – texnologiyalarni 
zamonaviylashtirish va xodimlarimiz xavfsizligi 2

Barqaror rivojlanishning asosiy yo‘li – mamlakat budjetiga hissa 
qo‘shish 3

Barqaror rivojlanishning asosiy yo‘li – mijozlarimizning ijtimoiy 
muammolarini xal qilishdir 4

Barqaror rivojlanishning asosiy yo‘li – ekologik samaradorlikka 
erishish va hissa qo‘shish 5

F9. Innovatsion rivojlanish 
strategiyasi

Kompaniyamiz innovatsiyalar uchun doimiy mablag‘ ajratib boradi 1

Biz doimo innovatsion faoliyatni qo‘llab-quvvatlaymiz 2

Biz resurslarni maxsus innovatsion harakatlar uchun ajratamiz 3

yangi bozor maydonlarini yaratish bo‘yicha innovatsiyalarni amalga 
oshirish rejalarimiz bor! 4

Qiymat innovatsiyasi bizning strategik rejalashtirishimizning asosiy 
yo‘nalishi hisoblanadi 5

F10. Uzoq muddatli strategik 
maqsadlar

Daromadlarimizni yuqori darajada oshirish 1

Bizning asosiy uzoq muddatli maqsadimiz barqaror o‘sishdir 2

Biz raqobatbardoshlikni uzoq muddatli maqsad sifatida birinchi o‘ringa 
qo‘yamiz 3

Bizning asosiy maqsadimiz brend nufuzimizni oshirish 4

Mijozlarimiz uchun ko‘proq qiymat taklifni yaratishni ustuvor 
maqsaddir 5

So‘rovnomada jami 257 nafar to‘qimachilik va tikuvchilik sanoatida faoliyat yurituvchi menejerlar va marke-
tologlar, korxona rahbarlari ishtirok etishgan. To‘qimachilik korxonalarining strategik marketing faoliyatini baho-
lashda SPSS Statistical dasturidan foydalaniladi.

O‘tkazilgan anketa so‘rovnomalarini natijalarini ishonchligini tekshirish uchun reflektor o‘lchov modeli 
ichki mustahkamlik ishonchliligi nuqtayi nazaridan baholandi. Alfa koeffitsiyenti uchun maqbul qiymat yuqori 
ishonchlilikni ifodalovchi 0,7 dan 0,9 gacha va o‘rtacha ishonchlilikni ifodalovchi 0,5 dan 0,7 gacha o‘zgaradi.1 
To‘plangan ma’lumotlar bo‘yicha umumiy KMO va Bartlet kritik mezonlari qiymati 0,797 ni tashkil etgan. Ushbu 
mezon o‘tkazilgan so‘rovnoma natijalari yuqori ishonchli deb qarashga imkon beradi. 

Matematik jihatdan, omilli tahlili bir nechta regressiya tahliliga o‘xshaydi, chunki har bir o‘zgaruvchi asosiy 
omillarning chiziqli kombinatsiyasi shaklida namoyon bo‘ladi:

1	 Kapoor K., Dwivedi Y.K., Piercy N., Lal B. RFID integrated Systems in Libraries: Extending TAM model for empirically examining the 
use Journal of Enterprise Information Management, 27 (6) (2014), pp. 1-23.

 i omillarning standart o‘zgaruvchisi;

 i o‘zgaruvchiga nisbatan j omilning standart regressiya koeffitsiyenti;

 umumiy yashirin bo‘lgan omillar;

 I omil bo‘yicha j o‘zgaruvchining standart regressiya koeffitsiyenti$

 o‘zgaruvchan I omilning ahamiyatli koeffitsiyenti;

 jami omillar soni;

- umumiy yashirin bo‘lgan omillar natijaviy o‘zgaruvchi va o‘zaro bir biri bilan bog‘liq. Yashirin omillar, 
o‘zining o‘zgaruvchilari bilan chiziqli bog‘langan va uni quyidagi ko‘rinishda ifodalash mumkin.

-  omilning natijaviy og‘irligi
k - o‘zgaruvchilar soni;
Bizning tadqiqotimizda o‘zgaruvchilar soni 10 tani tashkil etadi. Omilli tahlilning grafik ko‘rishini 1-rasmda 

aks etgan. 

1-rasm. Omilli tahlil modeli

Omilli tahlil natijasida 3 ta asosiy komponent aniqlandi. Bizning asosiy maqsadimiz korxonalarning strategik 
marketing faoliyatini baholash edi. Tanlab olingan 10 ta omillar bo‘yicha dispersiya tekshirilganda jami natijalar 
bo‘yicha umumiy dispersiya 21,8 foizni tashkil etgan. 3 - jadval tahlili davomida chiqarilgan har bir omil yoki 
komponent tomonidan izohlanadigan dastlabki ma‘lumotlardagi umumiy dispersiyaning ulushi haqida ma‘lumot 
beradi. Ushbu jadval ma‘lumotlardagi o‘zgaruvchanlikning qancha qismini olingan omillar bilan hisobga olish 
mumkinligini tushuntiradi. 

Omilli tahlil natijalari asosida bizda 3 ta omil ajratib olindi va ularning og‘irlik koeffitsiyentlari (Wn)lar 

aniqlandi. Agar e‘tibor qaratilsa,  omillar bu to‘qimachilik korxonalarining marketing faoliyati bilan bog‘liq 
bo‘lgan omillar sifatida qarash maqsadga muvofiq. Sababi, ushbu yashirin omil bo‘yicha asosan marketingning 
narx, tovar, kommunikatsiya siyosati va tashqi bozorlarga chiqish bilan bog‘liq omillar yig‘ilgan. Omilli tahlil 
natijalari shundan dalolat bermoqdaki, to‘qimachilik korxonalarida marketing kommunikatsiya strategiyalarini 
ishlab chiqish bo‘yicha faoliyatlar korxonalarning marketing faoliyati samaradorligiga salbiy (X4) ta’sir qilmoqda. 
Shuningdek, tanlangan raqobat determinantlari ham korxonalarni strategik marketing faoliyatini samaradorli-
giga salbiy ta’sir ko‘rsatmoqda. 

Ikkinchi guruh omil esa korxonaning strategik faoliyati va strategik rejalashtirish bilan bog‘liq omillar his-
oblanadi. Bu komponent bo‘yicha asosan ikkita o‘zgaruvchilarning birikuvi mavjud bo‘lib, bu o‘zgaruvchilar 
“barqaror rivojlanish (X8)” va “uzoq muddatli (X10)” hisoblanadi. Asosiysi ularning bog‘lanishi ijobiy “+” hamda 
yuqori bog‘lanishga egadir. 

Keyingi komponent ham o‘ziga 2 ta o‘zgaruvchilarni qabul qildi. Bular “Raqamli (X7)” va “innovatsion rivo-
jlanish (X9)” bo‘yicha tanlangan o‘zgaruvchilardir. Mazkur o‘zgaruvchilar asosan korxonalarning innovatsion 
rivojlanish holati bilan bog‘liq omillardir. Har bir komponent bo‘yicha o‘zgaruvchilarni joylashuv grafigi 2-rasmda 
ifodalangan. 

2 -rasm. O‘zgaruvchilarni joylashuv bo‘yicha taqsimlanishi

Yuqoridagilarga asoslanib, fikrimizcha korxonalarning strategik marketing faoliyatini baholashda 3 ta asosiy 
omillarga tayanish maqsadga muvofiqdir, ular korxonalarning marketing faoliyati bilan bog‘liq omillar; korxo-
naning strategik rejalashtirish faoliyati bilan bog‘liq omillar hamda innovatsion rivojlanish bilan bog‘liq omillar. 
Tadqiqot natijalaridan kelib chiqqan holda tadqiqot uchun asosiy ko‘rsatkichlar mezonini aniqlash talab etiladi.

X U L O S A  V A  T A K L I F L A R
Ushbu tadqiqot natijalari shuni ko‘rsatadiki, korxonalar marketing kommunikatsiyasi va raqobat determi-

nantlarida zaifliklarga ega, biroq barqaror rivojlanish va uzoq muddatli maqsadlarga ijobiy bog‘lanish mavjud. 
Taklif sifatida korxonalar raqamli marketing va innovatsiyalarni kuchaytirishi, mijozlarga yo‘naltirilgan strate-
giyalarni rivojlantirishi, shuningdek, xalqaro bozorlarga chiqish rejalarini takomillashtirishi lozim. Bu choralar 
orqali sanoatning raqobatbardoshligi va eksport salohiyatini oshirish mumkin bo‘lib, kelgusidagi tadqiqotlar 
uchun ko‘proq empirik ma’lumotlar yig‘ish tavsiya etiladi.

